
GOUVÈNÈ CUOMO AKÓDE PADON 
 

Nouvo sitwèb ki devwale a bay yon resous santral pou moun aplike pou padon  

 
Gouvènè Andrew M. Cuomo jodia te akòde padon a de moun ki te fini santans yo e yo te kontribye 
pozitivman nan sosyete a nan ane ki te pase yo. Yo te chwazi padon sa yo apre yon revizyon atantif de 
tout aplikan yo pou padon, kote yo te akòde pou adrese pwoblèm depòtasyon ak konsekans 
reyentegrasyon apre kondanasyon yo.  
 
“De moun sa yo te angaje nan kominote New York e yo te jwe yon wòl aktif apre yo te fin konplete 
santans yo e yo merite yon dezyèm chans san krent pou yo pa separe de fanmi yo akoz depòtasyon,” 
Gouvènè Cuomo te deklare. “Toulède moun sa yo te gen yon kontribisyon pozitif nan sosyete a nan ane 
apre liberasyon yo sipòte ka pou lajistis pou yo delivre grasa padon, e mwen kontan dèske m pran 
aksyon sa a jodia.”  
 
Jodia Gouvènè Cuomo te pibliye de padon ki annaprè yo: 

• Antonio Argibay, 62 ane atyèlman pwopriyetè inik yon antrepriz achitekti ki baze nan vil New 
York, te kondane pou lavant kriminèl yon sibstans kontwole nan dezyèm degre nan ane 1979. 
Yon etidyan kolèj nan epòk la, Argibay te kondane soti a twazan pou rive nan prizon avi anba lwa 
sou dwòg Rockfeller. Li te diplome nan inivèsite absentia pandan li te nan prizon an. Apre li fin 
konplete santans minimòm li, Argibay te resevwa yon diplòm metriz nan Enstiti Pratt nan ane 
1980 pandan li te sou siveyans liberasyon kondisyonèl. Li te yon achitèk lisansye nan New York 
pandan plis pase 30 ane e li se yon volontè aktif avèk Upwardly Global, yon òganizasyon non-
pwofi ki angaje pou ede imigran yo re-pratike pwofesyon yo apre yo fin imigre nan Etazini. 
Orijinalman li soti Cuba, Argibay se yon rezidan pèmanan legal ki gen preyokipasyon sou 
posibilite pou l separe de fanmi li si li vwayaje andeyò peyi a.  

• Yo te kondane Alvaro Khalil Cumberbatch, 33 ane nan Springfield Gardens, Queens, pou vòl 
nan premye degre nan ane 2003. Apre li te fin pase tan santans li nan prizon, yo te libere l nan 

ane 2010 epi dechaje l pou sipèvizyon apre liberasyon nan 2012. Cumberbatch se yon mesye 
marye epi papa de jèn timoun e, depi apre liberasyon li, li te resevwa diplòm bakaloreya ak 
metriz li. Aktyèlman lap travay avèk òganizasyon prizon pou re-antre nan sosyete a sa ki gen 
ladan Fortune Society, li chita nan konsèy direktè yo pou pwojè Altènativ a Vyolans, e li posede 
pwòp medya sosyal konsiltasyon biznis li. Cumberbatch se yon rezidan pèmanan legal ki te 
imigre nan Etazini apati Guyana lè li te gen laj katran. Pa twò lontan de sa li te fè fas a pwosedi 
depòtasyon sa yo ka re-aktivite a nenpòt kilè. 

 
Pandan dènye ane ki sot pase yo, te gen yon gwo diminisyon nan aplikasyon pou padon soti nan gwo 
kantite 1,269 aplikasyon nan ane 2010 a 171 aplikasyon nan 2014. Pou rezon sa a, anplis ke li anonse 
padon yo jodia, Gouvènè Cuomo te devwale yon nouvo sitwèb, www.ny.gov/clemency, pou aji kòm yon 
resous santral pou moun ki elijib pou padon yo aplike.  
 
Daprè konstitisyon New York ak lwa eta, Gouvènè a gen otorite pou akòde komitasyon ak padon. 
Ansanm avèk padon ki te anonse ane pase a, Gouvènè a te padone senk moun depi li te antre nan 
administrasyon an.  
 
Kandida ki kalifye pou komitayson ka gen ladan sa yo ki pa gen yon istwa kriminèl enpòtan, ki te sèvi 
omwen mwatye nan santans minimòm yo, e ki te demontre prèv bon kondwit nan prizon an ansanm 
avèk reyabilitasyon enpòtan. Kandida ki kalifye pou padon ka gen ladan moun yo ki gen dwa oswa estati 
legal yo anpeche pa konviksyon kriminèl paran yo. 
 
Depite Etazini Gregory Meeks te deklare, “Mwen aplodi Gouvènè Cuomo paske li te akòde padon a 
Khalil Cumberbatch, ak pou angajman kontinyèl li pou bay opòtinite enpòtan pou ansyen moun yo ki te 
nan prizon. Antanke reprezantan eli Khalil, mwen fyèman rejwenn gwo sipò kominotè ak òganizasyonèl 
pou li kòm lap fè fas a depòtasyon iminan ak ekzil tout fanmi l, andepi tout sa li te fè pou rebati lavi l. 
Reyabilitasyon byen dokimante Mesye. Cumberbatch demontre bezwen pou pwogram reyentegrasyon 
sipòtif ak restorasyon konplè dwa yo apre anprizonman. Se sèlman apre yon moun ka vin reyèlman 
rebati lavi l, epi rejwenn tout aspè respnsabilite sosyete a kap jwenn sipò ak bay sipò si posib ak nesesè. 
Padon Mesye. Cumberbatch pèmèt lòt moun yo wè nap viv nan yon eta kote patisipasyon konplè nesesè 
ak swetab.” 
 
Senatè Gustavo Rivera te deklare, “Mwen apwiye avèk antouzyas padon Mesye Cumberbatch, epi 
apresye pwofondeman lidèchip Gouvènè Cuomo nan sipòte reyabilitasyon reyentegrasyon efikas. 
Devouman Mesye. Cumberbatch pou amelyore tèt li ansanm avèk kominote l evidan -- pandan 
anprizonman l li te pran chak opòtinite pou edike tèt li epi sipòte edikasyon lòt moun. Nan katriyèm ane 
apre liberasyon l, li te bati yon dosye sèvis piblik rekò. Eksperyans Mesye. Cumberbatch ranfòse bezwen 
pou pèmèt yon dezyèm chans ki gen anpil siyifikasyon. Padon sa a se yon etap enpòtan nan anpeche 
depòtasyon epi asire ke li gen opòtinite pou l kontinye bati yon koneksyon dirab ak solid avèk fanmi l ak 
kominote a.” 
 

http://www.ny.gov/clemency

Manm asanble Francisco Moya te deklare, “Nan Etazini, nou kwè ke moun yo gen pouvwa pou refòme 
tèt yo epi viv yon lavi ki pwodiktiv apre anprizonman. Alvaro Cumberbatch reprezante esans menm 
kwayans sa a. Apre anprizonman l anantanke yon jèn gason, li pa pral non sèlman reyabilite tèt li, li te 
chwazi pou devwe lavi adilt li pou ede lòt moun fè menm bagay. Li se patikilyèman kalite moun nou ta 
bezwen kenbe nan New York. Mwen konplimante Gouvènè Cuomo paske li te chwazi pou padone 
Mesye. Cumberbatch e mwen fyè pou m di ke map bay lamen a efò respektab sa a. Gen peryòd lè 
diskresyon siplemantè nesesè, lè yon moun te refòme lavi l si konplètman ke li merite yon nouvo depa. 
Mesye. Cumberbatch se youn pami moun ki te pwouve ke li merite yon padon ak opòtinite pou l vini yon 
sitwayen ameriken.” 
 
Depatman Koreksyon ak Komisyonè Sipèvizyon Kominotè pa entèrim Anthony J. Annucci te deklare, 
“Akòde padon a moun sa yo ba yo yon dezyèm chans pou yo mennen yon vi aktif ki konfòme avèk lalwa. 
Padon Gouvènè Cuomo pou Antonio Argibay ak Alvaro Khalil Cumberbatch pral pèmèt yo kontinye 
kontribye a sosyete a, bay fanmi yo soutyen ak sipòte kominote yo, yo tap fè sa depi apre liberasyon yo. 
Yo pral kounye a anmezi pou viv san krent kont posib depòtasyon.” 
 
Alphonso B. David, Sekretè Adjwen ak Avoka pou Dwa Sivil, te deklare, “Padone moun sa yo se ba yo 
jistis yo merite, paske kounye a yo se sitwayen ki respekte lalwa apre yo fin pase tan santans yo a. 
Aksyon Gouvènè a pral pèmèt yo kontinye pi byen amelyore lavi yo epi kontinye rebay a kominote yo 
san krent revanj.” 
 
Rossana Rosado, Prezidan Konsèy Re-antre ak Reyentegrasyon Kominotè Eta New York ak manm konsèy 
administrasyon nan Kolèj Jistis Kriminèl John Jay, te deklare, “Mesye sa yo te rachte tèt yo depi nan ane 
apre yo te fin pije santans yo, fè padon pou yo jodia se yon bon desizyon. Anpil moun ki te deja kondane 
te gen yon reyentegrasyon reyisi nan sosyete a e li enpòtan ke nou bay kalite moun sa yo yon dezyèm 
chans. Mwen remèsye Gouvènè Cuomo paske li te bay Mesye. Argibay ak Cumberbatch opòtinite sa a.” 
 
JoAnne Page, Prezidan & PDG Fortune Society, yon òganizasyon non-pwofi ki angaje pou reyentegrasyon 
ki gen siksè apre prizon, te deklare, “Lè li padone Alvaro “Khalil” Cumberbatch, Gouvènè Cuomo te 
demontre angajman l pou sipòte reyentegrasyon ki gen siksè lè yon moun fin pije santans li. Lè yo fè sa 
se nan enterè sosyete a paske tout moun benefisye lè yon moun retounen ale lakay li lè li soti nan prizon 
epi rebati lavi l kidonk li se yon resous pou fanmi l ak kominote a. Nan Fortune, nou rele Khalil “afich 
timoun” pou reyentegrasyon ki gen siksè – li remakab nan reyalizasyon l ak nan fason li te vini yon sipò 
enpòtan pou fanmi l ak yon gwo kontribitè pou reyabilitasyon lòt moun. Khalil se yon kòlèg konfyans ki 
gen talan, yon vrè zanmi, yon mari atansyone, yon papa devwe ak yon pitit gason lwayal. Konpasyon 
Gouvènè a, imanite ak kwayans nan dezyèm chans enspire nou tout, e nou rekonesan anpil pou 
angajman l nan jistis ak racha.” 
 
Danielle Sered, Direktè Common Justice pou Enstit Vera pou Jistis, “Padon ka gen yon valè inestimab nan 
avanse jistis pou moun ki te fè travay difisil pou transfòme tèt yo ak kominote yo apre yo fin soti nan 
prizon. Soti nan diplòm metriz li nan travay sosyal a angajman l pou sèvi kòm yon wòl modèl pozitif pou 

lòt moun, Mesye. Cumberbatch enkane valè nou sou fason yon sosyete ta dwe edike — se pa sèlman 
pou moun yo ki soti nan prizon, men se nan nou tout.” 

